
 

 

 

 
KENYATAAN MEDIA 

BERHUBUNG KES KUCING DIBAKAR DI FLAT SUNGAI KENARI, 
SUNGAI RAMAL BARU, KAJANG 

 

PUTRAJAYA:  Berikutan laporan berita yang tular di beberapa media sosial 

berhubung kes kucing dibakar di Flat Sungai Kenari, Sungai Ramal Baru, Kajang 

Selangor. Pihak Jabatan Perkhidmatan Veterinar (DVS) mengesahkan telah 

menerima laporan daripada pihak polis IPD Hulu Langat pada 24 April 2024. 

 

Susulan aduan tersebut, DVS Selangor telah membuat pemeriksaan aduan di 

klinik veterinar swasta yang mana kucing tersebut telah dihantar oleh orang 

awam. Pihak jabatan telah mengambil milik kucing tersebut untuk membuat 

pemeriksaan lanjut di Pusat Tahanan Haiwan Jabatan Perkhidmatan Veterinar 

Negeri Selangor. 

 

Kertas siasatan telah dibuka oleh DVS Selangor dan kes disiasat di bawah Akta 

Kebajikan Haiwan 2015 (Akta 772). Kertas siasatan akan dirujuk kepada Pejabat 

Timbalan Pendakwaraya Negeri Selangor untuk mendapatkan arahan 

selanjutnya.  

 

DVS ingin memaklumkan bahawa barang kes (satu ekor kucing), kini berada 

dalam keadaan baik di bawah pemantauan Pegawai Veterinar DVS Selangor. 

Oleh yang demikian, DVS menasihatkan orang awam untuk tidak membuat apa-

apa spekulasi atau tindakan yang boleh mengganggu siasatan kes.  

